
       Distrofiya-toxumada maddələr mübadiləsinin kəskin şəkildə pozulması nəticəsində baş verən struktur-morfoloji dəyişikliklərə deyilir.Trofika-özünəməxsus funksiyasını yerinə yetirmək üçün toxumanın maddələr mübadiləsini və onun struktur təşkilini müəyyənləşdirən exanizmlərin cəminə deyilir.
Bu mexanizmlər 2 qrupa bölünür:
      1.Hüceyrə mexanizmləri və ya autorequlyasiya.
      2.Hüceyrədən kənar mexanizmlər (qan dövranı, limfa dövranı, neyroendokrin və neyrohmoral meanizmlər və sair).Bu mexanizmlərdən hər hansı birində baş verən pozğunluq toxumada distrofiyanın inkişafına səbəb ola bilir.
      Toxumalarda distrofiya  prosesi adətən  aşağıdakı mexanizmlərin biri ilə inkişaf edir.Bəzən isə hər hansı distrofik prosesin inkişafında bu mexanizmlərdən bir neçəsi birgə iştirak edir.

     1.İnfiltrasiya-hər hansı bir maddənin qandan (və ya limfadan) hüceyrə və ya hüceyrəarası maddəyə çoxlu miqdarda keçməsinə və orada toplanmasına deyilir.Məsələn,ateroskleroz xəstəliyi zamanı lipoproteidlərin qandan arterial tipli damarların daxili və orta qatları arasına keçərək orada toplanması (infiltrasiyası).

    2.Dekompozisiya və ya faneroz (parçalanma)-hüceyrədə və ya hüceyrəarası maddədə mürəkkəb maddənin çoxlu miqdarda parçalanması və maddələr mübadiləsi pozğunluğunun bu parçalanma məhsulunun toplanıb qalması.Məsələn, hipoksiya ilə əlaqədar kardiomiositlərdə lipoproteidlərin parçalanması nəticəsində çoxlu miqdarda lipidlərin kardiomiositlərdə piy damlaları  şəklində toplanması və ürəkdə parenximatoz piy distrofiyasının inkişaf etməsi.

     3.Transformasiya-maddələr mübadiləsinin pozulması nəticəsində ümumi başlanğıc maddələrdən əmələ gəlməsi zəruri olan müxtəlif maddələr əvəzinə yalnız bir maddənin əmələ gəlməsi.Məsələn, qlükozanın toxumalarda yalnız qlikogen sintezinə sərf edilməsi,idiopatik Adisson-Birmer xəstəliyi ("bürünc xəstəliyi") zamanı DOFA -nın yalnız dəridə melanin sintezinə sərf edilməsi və s.

     4.Dəyişilmiş sintez-hüceyrə və toxumalarda normada müşahidə edilməyən maddələrin sintez olunmasına deyilir.Məsələn, amiloidoz xəstəliyi zamanı toxumalarda amiloid xəstəliyi zamanı zülalının (amiloid maddəsinin F- komponenti) sintez olunması; mielom xəstəliyi zamanı anomal Bens-Cons zülalının sintez olunması; alkoqol hepatiti zamanı hepatositərin sitoplazmalarında anomal zülalların sintez olunması və alkoqol hialininin -Mallori cisimciyinin əmələ gəlməsi və s.
